
De ioou iàn lo non Vaticàn ? 

Vaticàn, den lo vioù ten, l’irre lo non d’on santéi de Romma, que 
che trovve dou cotéi drette dou Tevere, en fasse ou San de Mars 
é a dréite dou Gianicolo. 
Daproumì l’irre on llouà mâchàn é umido, to de lisse, to vâco, 
maque bon pe alléi en san. 
Tchéica de ten apréi, Agrippina l’a comenchà a travaillì la terra é 
a féire de jardeun ou pià de la cooussa dou Vaticàn é l’ampereur 
Nérón l’a fa costrouire per léi on petchoou sirque privà. Léi, den 
chi llouà, chon issà tchouà le proumì martire crétchèn (y ère itó 
l’apotre Pierre que l’é issà entarà fran léi). 
Déi adón, lo santéi dou Vaticàn l’é verù on semissyiro chîe pe le 
payèn que pe le crétchèn, canque can Costanteun, den le-j-àn 
dou 326 ou 333 apréi Jézù Cri, l’a fa emplaréi la crissa é l’a fa 
bâtì la proumire iillije dédiaye a chen Pierre. 
Apréi lo 1870 lo Vaticàn l’é verù la réjidanche dou chen Péire : 
den lo Mouayèn Azo reustave den lo Palé dou Latràn, é pi tar ch’é 
tramà den inr’atra batiche de Romma, lo Quirinale, que ou zor de 
ouéi l’é la réjidanche dou préjidàn de la repebleucca italiéna. 

